


































































































































































































































































































































































































































































































































































































































































































































































































प्रवचचन सुधा ( भाग-९ ) ३७७ 
  

  

  

अब, उत्सर्ग और अपवाद की मैत्री द्वारा आचरण के सुस्थितपने का उपदेश 

करते हैं:-- 

बाल हों या वृद्ध हों, अरु श्रान्त-ग्लानदशा विषें। 
हो मूल जिससे नष्ट ना, निज योग्य चर्चा आचरें ॥२३०॥ 

अन्वयार्थ - [ बाल: वा ] बाल, [ वृद्धः वा ] वृद्ध, [ श्रमाभिहतः वा ] श्रान्त' 
[ पुनः ग्लानः वा ] या ग्लान' श्रमण [ मूलच्छेद: ] मूल का छेद [ यथा न भवति ] 
जैसा न हो, उस प्रकार से [ स्वयोग्यां ] अपने योग्य [ चर्या चरतु ] आचरण आचरो। 

टीका : बाल, वृद्ध, श्रमित या ग्लान ( श्रमण) को भी संयम का-जो कि शुद्धात्मतत्त्व 
का साधन होने से मूलभूत है, उसका-छेद जैसे न हो उस प्रकार, संयत ऐसे अपने योग्य 

अति कर्कश (कठोर) आचरण ही आचरना; इस प्रकार उत्सर्ग है। 

बाल, वृद्ध, श्रमित या ग्लान (श्रमण) को शरीर का-जो कि शुद्धात्मतत्त्व के 

साधनभूत संयम का साधन होने से मूलभूत है उसका-छेद जैसे न हो, उस प्रकार बाल- 
वृद्ध-श्रान्त-ग्लान को अपने योग्य मृदु आचरण ही आचरना; इस प्रकार अपवाद है। 

बाल-वृद्ध- श्रान्त-ग्लान के संयम का--जो कि शुद्धात्मतत्त्व का साधन होने से 
मूलभूत है उसका-छेद जैसे न हो, उस प्रकार का संयत ऐसा अपने योग्य अति कठोर 
आचरण आचरते हुए, (उसके) शरीर का-जो कि शुद्धात्मतत्त्व के साधनभूत संयम का 
साधन होने से मूलभूत है उसका ( भी)-छेद जैसे न हो, उस प्रकार बाल-वृद्ध- श्रान्त- 

ग्लान ऐसे अपने योग्य मृदु आचरण भी आचरना। इस प्रकार अपवादसापेक्ष' उत्सर्ग है। 

बाल-वृद्ध-श्रान्त-ग्लान को शरीर का--जो कि शुद्धात्मतत्त्व के साधनभूत संयम 
का साधन होने से मूलभूत है उसका-छेद जैसे न हो, उस प्रकार से बाल-वृद्ध- श्रान्त- 
TAM ऐसे अपने योग्य मृदु आचरण आचरते हुए, (उसके) संयम का-जो कि शुद्धात्मतत्त्व 
का साधन होने से मूलभूत है उसका ( भी )-छेद जैसे न हो उस प्रकार से संयत ऐसा अपने 
योग्य अतिकर्कश आचरण भी आचरना; इस प्रकार उत्सर्गसापेक्ष अपवाद है। 

  

  

  

  

  

  

  

    

  

  

१. श्रान्तजश्रमित; परिश्रमी थका; हुआ। २. ग्लान-व्याधिग्रस्त; रोगी; दुर्बल। 
३. अपवादसापेक्ष-अपवाद की अपेक्षा सहित।



३७८ गाथा-२३० 

इससे (ऐसा कहा है कि) सर्वथा (सर्व प्रकार से ) उत्सर्ग और अपवाद की मैत्री 

द्वारा आचरण का सुस्थितपना करना चाहिए ॥२३० ॥ 

  

  

  

  

  

प्रवच्चन नं, २२२ का शेष आषाढ़ कृष्ण ७, रविवार, ६ जुलाई १९६९ 
  

अब, उत्सर्ग और अपवाद की मैत्री द्वारा आचरण के सुस्थितपने का 
उपदेश करते हैं: -- 

बालो वा वृड्ढो वा समभिहदो वा पुणो गिलाणो वा। 

चरियं चरदु सजोग्गं मूलच्छेदो जधा ण हवदि||२३०।। 

बाल हों या वृद्ध हों, अरु श्रान्त-ग्लानदशा fae | 

हो मूल जिससे नष्ट ना, निज योग्य चर्या आचरें॥२३०॥ 

गुजराती है । उसकी टीका । मुनि तो कोई बालक भी होते हैं, आठ वर्ष की उम्रवाले 
राजकुमार, आठ साल का सेठिया का लड़का भी होता है, सम्यग्दर्शनपूर्वक चारित्रदशा में 

कोई बालक भी होता है, कोई वृद्ध भी होता है, लाखों वर्ष की उम्र हो गयी, करोड़ों वर्ष 

की उम्र हो गयी (फिर) मुनि होते हैं । पहले के आयुष्य बड़े थे न ? बाल हो, वृद्ध हो, 
श्रमित-थकान लगी हो । इतना चला हो तो शरीर में श्रम लगा हो । थाक समझते हैं ? श्रम 

हुआ हो। श्रमित या ग्लान.... रोगी हो | कोई रोग हुआ हो । 

(ऐसे श्रमण को) संयम का-जो कि शुद्धात्मतत्त्वत के साधनभूत संयम का 
साधन होने से मूलभूत है.... होने पर भी संयम का-जो कि शुद्धात्मतत्त्व का 
साधन.... कौन ? संयम | संयम का-जो कि शुद्धात्मतत्त्व का साधन होने से मूलभूत 
है.... संयम तो मूलभूत है। आहा...हा... ! शुद्धात्मतत्त्व भगवान आत्मा पूर्णानन्द प्रभु, 
उसकी प्राप्ति में मूलभूत साधन संयम है । निश्चय से (कहा), बाद में व्यवहार (से) शरीर 

भी मूलभूत कहेंगे। समझ में आया ? पहले संयम से (बात) शुरु की है। 

बाल, वृद्ध, श्रमित या ग्लान ( भ्रमण ) को भी संयम का-जो कि 
शुद्धात्मतत्त्व का साधन.... चारित्र जो वीतराग पर्याय अन्दर है, वह तो शुद्धात्मतत्त्व का 

साधन है, वह मूलभूत है । उसका-छेद जैसे न हो उस प्रकार, संयत ऐसे अपने योग्य 
अति कर्कश ( कठोर ) आचरण ही आचरना;.... यह उत्सर्ग कहा। समझ में आया ? 

शुद्ध उपयोग में रहने का प्रयत्न करना । समझ में आया ? बाल हो, वृद्ध हो, ग्लान हो और 

थका हुआ हो। एक बात (हुई) । तो भी उसमें कठोर आचरण करना। शुद्ध उपयोग 

भूमिका में जाने का प्रयत्न करना। यह बात कहते हैं। 

बाल, वृद्ध, श्रमित या ग्लान ( भ्रमण ) को शरीर का.... अब शरीर लिया। 

शरीर निमित्त है न? शुद्धात्मतत्त्व का साधन संयम कहा था। अब यहाँ शुद्धात्मतत्त्व का 

साधनभूत संयम का साधन शरीर भी निमित्त है । देखो |! चरणानुयोग की कथन शैली है न, 

(इसलिए ऐसा कहा) । बाल, वृद्ध, थका हुआ और रोगी, ऐसे शरीर का-जो कि 

शुद्धात्मतत्त्व के साधनभूत संयम का साधन.... कौन ? शरीर । शरीर साधन (कहा) । 

Teel Sart में संयम साधन कहा था। अब अपवाद में शरीर निमित्त है तो कहते हैं कि 
संयम का साधन होने से मूलभूत है उसका-छेद जैसे न हो.... शरीर का छेद जैसे न 
हो । शरीर में ऐसी स्थिति हो जाये, गिर जाने की (स्थिति) न हो उस प्रकार बाल-वृद्ध- 

श्रान्त-ग्लान को अपने योग्य मृदु आचरण ही आचरना;.... उसमें शुभयोगरूपी 

विकल्प आता है तो मृदु आचरण आचरना। है तो ... समझ में आया ? लेकिन शरीर भी 

गिर न जाये और छूट न जाये, ऐसी सम्भाल करने में मृदु आचरण करना। मृदु का अर्थ 

शुभ उपयोगरूप रहना। शुद्ध में जा सके नहीं तो ऐसे आचरना, ऐसा कहते हैं | समझ में 

आया ? कैसी बात कही है ! 

शुद्धात्म भगवान आत्मा, उसका पूर्णानन्द साधन में साधन तो वास्तव में संयम 

है, तो संयम में जैसे चारित्र में छेद न हो, ऐसा उसका उत्सर्गमार्ग -- निश्चय मार्ग 

रखना। स्वरूप में रहने का कठोर आचरण करना। परन्तु शरीर भी संयम साधन में 

एक निमित्त है तो शरीर में भी छेद न हो अर्थात्‌ शरीर का नाश न हो, उस प्रकार उसको 

शुद्ध उपयोग में रह सके नहीं तो शुभ उपयोग ( में रहना) । समझ में आया ? आहार, पानी 

लेने का भाव होता है। वह तो निर्दोष, हाँ | जैसा है उस प्रकार से | परन्तु यह भाव आता 

है कि ऐसा लूँ, वह अपवादमार्ग है। समझ में आया ? निर्दोष आहार लेने का (विकल्प), 

अट्टटाईस मूलगुण का विकल्प भी अपवादमार्ग है, ऐसा कहते हैं। उत्सर्गमार्ग नहीं। आ...हा... ! 

साधुपद कैसा है ?--लोगों ने सुना नहीं और जहाँ-तहाँ मान ले। भाई ! यति 
आवे तो जय महाराज ! महाराज आये थे न तो रखो डेढ़ सौ रुपये । कितने रखे थे ? ये सब 

सेठ लोग हैं न, साधु वहाँ जाये नहीं, इसलिए यति आये थे। कया कहते हैं ? चरण 
करवाते हैं । कितने रखे थे ? डेढ़ सौ, सुना था। १५१/- रुपये। आ...हा... | देखो, कुछ 
मालूम नहीं | साधु किसको कहते हैं ? वेश पहन लिया इसलिए साधु हो गया ? यह तो वेश 

भी साधु का नहीं | समझ में आया ? वेश तो द्रव्यलिंग नग्न होता है। बाह्य द्रव्यलिंगी का 

दूसरा वेश होता नहीं। उसमें भी अन्दर स्वरूप का साधन, आनन्द सहित का साधन 

ata में करते हैं तो कहते हैं कि उसमें-उत्सर्गमार्ग में-शुद्ध उपयोग रह सके नहीं 
तो शुभभाव में आना, वह अपवादमार्ग है। समझ में आया ? आहा...हा... ! ऐ...ई... ! 

तुमने अपवादमार्ग कहा था न ? ये स्थानकवासी साधु थे । यहाँ का पढ़ा था वह कहे । फिर 
उन्होंने कहा, वस्त्र रखना, यह अपवादमार्ग है। यहाँ आये थे। स्थानकवासी (साधु को ) 

कहा था। हमने ना कहा था। वस्त्र रखना वह अपवादमार्ग नहीं, वह तो मिथ्यादृष्टि है कि 

उस्त्र रखकर मुनिपना मानते हैं। 

यहाँ तो अपवाद में तो शुद्ध उपयोग में रह सके नहीं तो शुभ उपयोग में आना, वह 

अपवादमार्ग कहने में आया है | बहुत वृद्ध शरीर है, बालपना है और रोगी हो गया है तो 
उसमें बहुत कठोर शुद्ध उपयोग में जाना चाहे तो वह जा सकते नहीं, तो उस समय आहार 

की इच्छा होती है, ऐसा शुभभाव अपवादमार्ग है। भाई | ऐसा कभी जिन्दगी में सुना नहीं 

होगा। वीतराग मार्ग में ही ऐसी बात है । परमेश्वर त्रिलोकनाथ तीर्थंकर भगवान के मार्ग में 

ऐसा मार्ग है। समझ में आया ? 

इस प्रकार अपवाद है। मृद्‌ आचरण की व्याख्या -- उसके लिये बनाया, वह लेना 

यह मृदु आचरण की व्याख्या है ही नहीं | स्वरूप के शुद्ध उपयोग में जाना न हो सके तो 

शुभ उपयोग में आना, वह मृदु आचरण है। भाई ! ए...ई... ! देवानुप्रिया ! मुदु आचरण का 

अर्थ, थोड़ा कुछ दोष लगे और कोई दिक्कत नहीं, मृदु आचरण वैसा है नहीं। आहा...हा... ! 
देखो, पहले ऊपर कहा न ? शुद्धात्मतत्त्व का मूलभूत आचरण उत्सर्ग है, यह अपवाद है। 

अपवाद अर्थात्‌ दोष है तो सही, परन्तु वह अल्प दोष है | शुभभाव है न! लेने का 
शुभ भाव आया वह अल्प दोष है-लेप है। आहा...हा... ! लेकिन वह बहुत वृद्ध है। 
बिल्कुल आहार बिना चले नहीं ऐसी वृत्ति होगी तो आहार लेने को जाते हैं। (ऐसा) 
शुभभाव मृदु आचरण है । समझ में आया ? रोग बहुत है, समझ में आया ? तो आहार लेने 

को, पानी लेने को गये, पानी-जल लेने को गये तो इतना शुभभाव है न, अल्प लेप हैं, 

वह मृदु आचरण है । नहीं तो अन्तर में स्थिर हो जाना, कठोर आचरण-शुद्ध उपयोग है। 
समझ में आया ? 

भाई | (कोई ) ऐसा कहते हैं कि हमें धर्म करना है, हमें ऐसा सुनाने का कया है ? 
भाई! धर्म की व्याख्या -- चारित्र जैसा है, सम्यग्दर्शन जैसा है, ऐसी पहिचान बिना उसकी 

यथार्थ प्रतीति कहाँ से होगी ? समझ में आया ? देव कैसा है ? गुरु कैसा है ? शास्त्र कैसा 
है ? धर्म कैसा है ? ऐसी जो स्थिति है, उसकी प्रतीति, यथार्थ ज्ञान बिना उसको प्रतीति 

कैसे होगी ? गड़बड़ कर देगा। समझ में आया ? अनादि से गड़बड़ चलती है, वैसी 

गड़बड़ रहेगी। तेरा मिथ्यात्व भाव जायेगा नहीं--ऐसा कहते हैं, भाई ! आ...हा... ! कहते 

हैं कि यह अपवादमार्ग है। समझ में आया ? 

तीसरा बोल। पहले उत्सर्ग कहा, दूसरा अपवाद कहा। अब, अपवाद सापेक्ष 

उत्सर्ग--तीसरा बोल यह लेते हैं ।बाल-वृद्ध-श्रान्त-ग्लान.... रोगी और श्रमित संयम 
का - जो कि शुद्धात्मतत्त्व का साधन.... संयम। शुद्धात्मतत्त्व चारित्र वीतरागभाव 

साधन होने से मूलभूत है उसका-छेद जैसे न हो, उस प्रकार का संयत ऐसा अपने 
योग्य अति कठोर आचरण आचरते हुए,.... ऐसा अति कठोर शुद्धभाव में रहने का 
आचरण करते हुए, शरीर का-जो कि शुद्धात्मतत्त्व के साधनभूत संयम का.... शरीर 
जो कि शरीर निमित्त है, अब तो ऐसा कहते हैं | शुद्धात्मतत्त्व के साधनभूत संयम का 
साधन.... शरीर है, निमित्त, होने से मूलभूत.... निमित्त है। देखो ! यहाँ भी मूलभूत कहा। 
शरीर को भी मूलभूत कहा और शुद्धात्मतत्त्व का संयम भी मूलभूत कहा। तो मूलभूत 
उत्सर्ग निश्चय मार्ग है। समझ में आया ? 

शरीर का-जो कि शुद्धात्मतत्त्व के साधनभूत संयम का साधन होने से.... 

कौन संयम का साधन ? शरीर । उसका ( भी )-छेद जैसे न हो, .... ऐसे शुद्ध उपयोग में 

आकर कठोर आचरण आचरते हुए परन्तु शरीर का लक्ष्य जाता है कि शरीर ऐसा नहीं 

टिकेगा। समझ में आया ? बाल-वृद्ध- श्रान्त-ग्लान ऐसे अपने योग्य मृदु आचरण 

भी आचरना। शुभभाव में आता है। इतना मृदु आचरण है। आहा...हा... ! 

मुमुक्षु - उत्सर्ग। 

पूज्य गुरुदेवश्री - पहले उत्सर्ग कहा न कि, आचरण--कठोर आचरण 
आचरते हुए, वह उत्सर्ग हुआ और शरीर के लक्ष्य में शुभ उपयोग आया, वह अपवाद 

हुआ। तो उत्सर्गसापेक्ष अपवाद | वह अपवादसापेक्ष उत्सर्ग आया। अपवादसापेक्ष उत्सर्ग 

आया। कठिन बात, भाई ! समझ में आता है ? पहले अकेला उत्सर्गमार्ग कहा। शुद्ध 

उपयोग में अन्दर जाना और प्रयत्न करना, वही मुनि का मार्ग है। दूसरा शरीर निमित्त है, 

उसमें कोई छेद न होय, ऐसा रखकर शुभ उपयोग में आना, इतना अपवादमार्ग है। दो 
बात (हुई) | 

एक -- उत्सर्गमार्ग साधते हुए, इतने में रह सके नहीं तो अपवादसापेक्ष उत्सर्ग 

लेना। बाल, वृद्ध दशा में शुभभाव आता है तो अपवादसापेक्ष (उत्सर्ग हुआ) | शुभभाव 

आया वह अपवाद है, वह सापेक्ष उत्सर्ग है। समझ में आया ? चरणानुयोग की बात भी 

कैसी करते हैं! आ...हा...हा... ! भाई! पढ़ते हो या नहीं ? अपवादसापेक्ष का (अर्थ 

मूलग्रन्थ में नीचे फुटनोट में दिया है) | अपवादसापेक्ष ( अर्थात्‌) अपवाद की अपेक्षासहित 
उत्सर्ग है। मृदु आचरण में शुभभाव आया तो शुभभाव अपवाद है । उसको सापेक्ष रखकर 

निश्चय को रखते हैं। 

अब, (कहते हैं ), बाल-वृद्ध-श्रान्त-ग्लान को शरीर का - जो कि 
शुद्धात्मतत्त्व के साधनभूत संयम का साधन होने से मूलभूत है.... कौन ? शरीर। 
उसमें संयम कहा था, यहाँ शरीर (कहा) | यहाँ उत्सर्गसापेक्ष अपवाद कहेंगे। पहले 

अपवादसापेक्ष उत्सर्ग कहा । अब, बाल-वृद्ध-श्रान्त-ग्लान को शरीर का--जो कि 

शुद्धात्मतत्त्व के साधनभूत संयम का साधन होने से.... कौन ? शरीर। संयम का 
साधन होने से शरीर । शुद्धात्मतत्त्व का साधन संयम, उसका साधन होने से शरीर । समझ 

  

  

  

  

  

 



प्रवचचन सुधा ( भाग-९ ) ३८३ 
  

  

में आया ? शुद्धात्मतत्त्त का साधन संयम, उसका साधन शरीर। अपवाद बताना है न! 

आहा...हा... ! समझ में आया ? 

आ...हा... ! मुनियों ने जंगल में रहकर कितनी चारित्र की स्पष्टता की है! सुननेवाले 

को उकताहट आ जाये कि यह क्या कहते हैं ? भाई ! यथार्थ वस्तु का स्वरूप कहते हैं। 

जो वस्तु स्वभाव तत्त्व का उपयोग, शुद्ध उपयोग आचरण करते हैं परन्तु उसमें रह नहीं 
सके तो मृदु शुभ उपयोग में आना, वह अपवादसापेक्ष उत्सर्ग है। और अब तो उत्सर्गसापेक्ष 
अपवाद कहते हैं । 

शरीर का--जो कि शुद्धात्मतत््व के साधनभूत संयम का साधन होने से 
मूलभूत है उसका-छेद जैसे न हो.... किसका ? शरीर का | उस प्रकार से बाल-वृद्ध- 
श्रान्त-ग्लान ऐसे अपने योग्य मृदु आचरण आचरते हुए,.... शुभभाव में आते हैं। 
ऐसा आचरण आचरते हुए, ( उसके ) संयम का-जो कि शुद्धात्मतत्त्व का साधन 
होने से मूलभूत है.... संयम का लक्ष्य न छोड़ना। वास्तव में तो संयम साधन है। 
आहा...हा... ! शुद्धात्मतत्त्त का साधन मूलभूत ऐसा संयम--चारित्र / वीतराग परिणति। 

उसका ( भी )-छेद जैसे न हो, उस प्रकार से संयत ऐसा अपने योग्य अतिकर्कश 
आचरण भी.... आचरता है | शुभ उपयोग की दरकार छोड़ देता है। जैसे पानी-जल लेने 

का शुभ विकल्प है, उसको छोड़ देता है। समझ में आया ? 

इस प्रकार उत्सर्गसापेक्ष अपवाद है। निश्चय की शुद्ध उपयोग की भूमिका 

सापेक्ष में ऐसे शुभ उपयोग का अपवाद कहने में आता है। अपने आप पढ़ा आपने पढ़ा 

होगा तो कुछ समझ में आया ? नहीं ? ठीक, लो । स्वीकार करते हैं । बहुत सूक्ष्म बात है। 

अपेक्षित बात है । दोनों बात ली | शुद्धात्म तत्त्व भगवान, उसका साधन तो संयम ही है, यह 

उत्सगगमार्ग हुआ परन्तु संयम का साधन में निमित्त शरीर भी है तो शरीर में भी ध्यान रखना। 

शुभ उपयोग (में) आकर मृदु आचरण में आ जाना। न जाये और मात्र कठोर आचरण में 

जायेगा तो शरीर गिर जायेगा, शरीर (का) छेद हो जायेगा, शरीर का नाश हो जायेगा । यहाँ 

चरणानुयोग की कथन की पद्धति है न। नहीं तो (ऐसा कहे कि) शरीर का जो होना होगा, 

होगा। लेकिन यहाँ तो व्यवहार से सावधानी उत्सर्गसापेक्ष अपवाद और अपवादसापेक्ष 

उत्सर्ग का भेद बताते हैं । कठिन बातें, भाई | समझ में आया ? उत्सर्ग क्या और अपवाद 

क्या ? कौन जाने, छोड़ न, (ऐसा कोई कहता है) । 

  पूज्य गुरुदेवश्री - क्या करता है, अज्ञान करता है। क्या करता है ? भाई ! सन्त की 
दशा, उसकी योग्यता कैसी है--उसको ज्ञानी को या धर्मात्मा को निर्णय करना पड़ेगा। 
नहीं तो उसकी दृष्टि में यथार्थता होगी नहीं । समझ में आया ? 

इससे ( ऐसा कहा है कि ) सर्वथा ( सर्व प्रकार से ) उत्सर्ग और अपवाद की 

मैत्री द्वारा आचरण का सुस्थितपना करना चाहिए। लो, ठीक ! भगवान आत्मा शुद्ध 
आनन्दकन्द प्रभु, उसकी प्राप्ति में साधनभूत तो संयम / चारित्र / वीतराग दशा है, तो 
उसमें--शुद्ध उपयोग में रहना, वही वास्तव में धोख और उत्सर्ग / निश्चय मार्ग है। परन्तु 
उसमें रह सके नहीं तो बाल, वृद्ध आदि शरीर, ग्लान हुआ है तो शुभ उपयोग में आना, मृदु 

आचरण में आना। शुभ में आना, वह मृदु आचरण है। शुभ में आना, इसके अलावा कोई 

मृदु अर्थात्‌ दूसरी चीज में फेरफार हो जाये, हिंसा (हो जाये ), कुछ ले ले, ऐसी चीज की 

बात यहाँ है नहीं | यहाँ तो शुद्ध उपयोग और शुभ उपयोग की दो बात है । शुद्ध उपयोग का 
आचरण, कठोर आचरण है और शुभ उपयोग का आचरण, मृदु आचरण है । आहा...हा... ! 
समझ में आया ? 

कोई तो कहे कि यह किसके घर की बात है ? परमेश्वर केवली ने ऐसा कहा 
होगा ? हमने तो इतने साल में कभी सुना नहीं था कि ऐसे साधु होते हैं। आहा...हा... ! बापू! 
वीतराग का मार्ग, ऐसा है । तुमने सुना नहीं हो, इसलिए मार्ग दूसरा हो जाये ऐसा है नहीं । 

वीतराग परमेश्वर त्रिलोकनाथ सर्वज्ञ की आज्ञा का सन्त ऐसा है, ऐसी बात परमात्मा, सन्‍्तों 

'फरमाते हैं । उसकी यथार्थ पहिचान और प्रतीत करनी चाहिए। आहा...हा... ! लो, २३० 

(गाथा पूरी) हुई । समझ में आया ? 

अब, उत्सर्ग और अपवाद के विरोध ( अमैत्री ) से आचरण का दुःस्थितपना 
होता है,.... उत्सर्ग और अपवाद में बराबर होने से सुस्थितता होती है, वह पहले कहा। अब 
दुःस्थितता होती है, वह २३१ (गाथा में) कहेंगे।  (श्रोता : प्रमाण वचन गुरुदेव !) 

अथोत्सर्गापवादविरोधदौ:स्थमाचरणस्योपदिशति- 

आहारे व विहारे देसं काल॑ समं खम॑ उवधिं। 

जाणित्ता ते समणो वट्टदे जदि अप्पलेवी सो ।|।२३१।। 

आहारे वा विहारे देशं काल श्रमं क्षमामुपधिम्‌ | 
ज्ञात्वा तान्‌ श्रमणो वर्तते यद्यल्पलेपी स:।।२३१॥।। 

अन्न क्षमाग्लानत्वहेतुरूपवास:, बालवृद्धत्वाधिष्ठानं शरीरमुपधि:, ततो बालवृद्धश्रान्तग्लाना 
एव त्वाकृष्यन्ते । अथ देशकालज्ञस्यापि बालवृद्धश्रान्तग्लानत्वानुरोधेनाहारविहारयो: प्रवर्तमानस्य 
मृद्दाचरणप्रवृत्तत्वादल्पो लेपो भवत्येव, तद्दरमुत्सर्ग:। देशकालज्ञस्यापि बालवृद्धश्रान्तग्लान- 

त्वानुरोधेनाहारविहारयो: प्रवर्तमानस्य मृद्दाचरणप्रवृत्तत्वादल्प एव लेपो भवति, तद्दरमपवाद: | 

देशकालज्ञस्यापि बालवृद्धाश्रान्तग्लानत्वानुरोधेनाहारविहारयोरल्पलेपभयेनाप्रवर्तमानस्याति- 
कर्कशाचरणीभूयाक्रमेण शरीरं पातयित्वा सुरलोकं प्राप्योद्वान्तसमस्तसंयमामृतभारस्य तपसोइनवकाश- 
तयाशक्यप्रतिकारो महान्‌ लेपो भवति, तन्न श्रेयानपवादनिरपेक्ष उत्सर्ग: | देशकालज्ञस्यापि बालवृद्ध- 

श्रान्तग्लानत्वानुरोधेनाहारविहारयोरल्पलेपत्वं विगणय्य यथेष्टं प्रवर्तमानस्य मृद्दाचरणमीभूय संयम 
विराध्यासंयतजनसमानीभूतस्य तदात्वे तपसोइनवकाशतयाशक्यप्रतिकारो महान्‌ लेपो भवति, तन्न 

श्रेयानुत्सर्गनिरपेक्षोइपवाद: | अत: सर्वथोत्सर्गापवादविरोधदौस्थित्यमाचारणस्य प्रतिषेध्यं, तदर्थमेव 

सर्वथानुगम्यश्न परस्परसापेक्षोत्सर्गावादविजृम्भितवृत्ति: स्याद्वाद: |।२३१।। 
  

अथापवादनिरपेक्षमुत्सर्ग तथेवोत्सर्गनिरपेक्षमपवादं च निशेधयंश्चारित्ररक्षणाय व्यतिरेकद्दारेण 

तमेवार्थ द्रढयति-वड्टदि वर्तते प्रवर्तते | स कः कर्ता | समणो शत्रुमित्रादिसमचित्त: श्रमण: | यदि किम्‌ | 

जदि अप्पलेवी सो यदि चेदल्पलेपी स्तोकसावद्यों भवति। कयोर्विषययोर्वर्तते। आहारे व विहारे 
तपोधनयोग्याहारविहारयो: | कि कृत्वा पूर्व । जाणित्ता ज्ञात्वा। कान्‌। ते तान्‌ कर्मतापन्नानू; देसं काल॑ 

wa GH Sale zi, काल॑, मार्गादिश्रमं, क्षमां, क्षमतामुपवासादिविषये शक्ति, उपधि बालवृद्धश्रान्त-

ग्लानसंबन्धिनं शरीरमात्रोपधि परिग्रहमिति पञ्च देशादीन्‌ तपोधना-चरणसहकारिभूतानिति | तथाहिपूर्वक- 

थितक्रमेण तावदुर्धरानुष्ठानरूपोत्सर्ग वर्तते; तत्र च प्रासुकाहारादिग्रहणनिमित्तमल्पलेप॑ दृष्ट्‌वा यदि न 

प्रवर्तते तदा आर्तध्यानसंक्लेशेन शरीरत्यागं कृत्वा पूर्वकृतपुण्येन देवलोके समुत्यद्यते | तत्र संयमाभावान्महान्‌ 

लेपो भवति | तत: कारणादपवादनिरपेक्षमुत्सर्ग त्यजति, शुद्धात्ममावनासाधकमत्पलेप॑ बहुलाभमपवाद- 
साफेक्षमुत्सर्ग स्वीकरोति। तथेव च पूर्वसूत्रोक्तक्रमेणापह्तसंयमशब्दवाच्येडपवादे प्रवर्तते तत्र च प्रवर्तमान: 

सन्‌ यदि करथंचिदौषधपशथ्यादिसावद्यभयेन व्याधिव्यथादिप्रतीकारमकृत्वा शुद्धात्ममावनां न करोति तहिं 

महान्‌ लेपो भवति; अथवा प्रतीकारे प्रवर्तमानो5पि हरीतकीव्याजेन गुडभक्षण-वदिन्द्रियसुखलाम्पट्येन 

संयमविराधनां करोति तदापि महान्‌ लेपो भवति | ततः कारणादुत्सर्गनिरपेक्षमपवादं त्यक्त्वा शुद्धात्म- 

भावनारूप॑ शुभोपयोगरूपं वा संयममविराधयन्नौषधपथ्यादिनिमित्तोत्पन्नाल्पसावद्यमपि बहुगुणराशिमुत्सर्ग- 

सापेक्षमपवादं स्वीकरोतीत्यभिप्राय: | |२३१॥।॥। 
  

अब, उत्सर्ग और अपवाद के विरोध € अमैत्री ) से आचरण का दुःस्थितपना'* होता 

है, ऐसा उपदेश करते हैं:-- 

देश-काल-श्रम- क्षमता को, उपधि को भी जानकर। 

वर्ते आहार-बिहार में, वो भ्रमण लेपी अल्प हैं ॥२३१॥ 

अन्वयार्थ - [ यदि ] यदि [ श्रमणः ] श्रमण [ आहारे ar faery] ater 
अथवा विहार में [ देशं ] देश, [ कालं॑ ] काल, | श्रमं ] श्रम, [ क्षमां | क्षमता तथा 

[ उपधिं ] उपधि, | तान्‌ ज्ञात्वा ] इनको जानकर | वर्तते ] प्रवर्ते] सः अल्पलेपी ] तो 

वह अल्पलेपी होता है। 

टीका : क्षमता तथा ग्लानता का हेतु उपवास है और बाल तथा वृद्धत्व का 

अधिष्ठान उपधि-शरीर है, इसलिए यहाँ (टीका में ) बाल-वृद्ध-श्रान्त-ग्लान ही लिये 

गये हैं। ( अर्थात्‌ मूल गाथा में जो क्षमा, उपधि इत्यादि शब्द हैं, उनका आशय खींचकर 

टीका में 'बाल, वृद्ध, श्रान्त, ग्लान' शब्द ही प्रयुक्त किये गये हैं ।) 

देशकालज्ञ' को भी, यदि वह बाल-वृद्ध- श्रान्त-ग्लानत्व के अनुरोध से ( अर्थात्‌ 
बालत्व, वृद्धत्व, श्रान्तत्व अथवा ग्लानत्व का अनुसरण करके) आहार-विहार में प्रवृत्ति 

  

  

  

  

  

१. दुःस्थित-खराब स्थितिवाला; नष्ट। 
२. देशकालज्ञ-देश-काल को जाननेवाला।

  करे तो मृदु आचरण में प्रवृत्त होने से अल्प लेप होता ही है, (लेप का सर्वथा अभाव नहीं 
होता), इसलिए उत्सर्ग अच्छा है। 

देशकालज्ञ को भी, यदि वह बाल-वृद्ध- श्रान्त-ग्लानत्व के अनुरोध से आहार- 
विहार में प्रवृत्ति करे तो मृदु आचरण में प्रवृत्त होने से अल्प ही लेप होता है। (विशेष लेप 

नहीं होता), इसलिए अपवाद अच्छा है। 

देशकालज्ञ को भी, यदि वह बाल-वृद्ध-श्रान्त-ग्लानत्व के अनुरोध से, जो आहार- 

विहार है, उससे होनेवाले अल्पलेप के भय से उसमें प्रवृत्ति न करे तो (अर्थात्‌ अपवाद 

के आश्रय से होनेवाले अल्पबन्ध के भय से उत्सर्ग का हठ करके अपवाद में प्रवृत्त न हो 
तो), अति कर्कश आचरणरूप होकर अक्रम से शरीरपात करके, देवलोक प्राप्त करके, 

जिसने समस्त संयमामृत का समूह वमन कर डाला है, उसे तप का अवकाश न रहने से, 

जिसका प्रतिकार अशक्य है--ऐसा महान लेप होता है, इसलिए अपवादनिरपेक्ष उत्सर्ग 

श्रेयस्कर नहीं है। 

देशकालज्ञ को भी, यदि वह बाल-वृद्ध- श्रान्त-ग्लानत्व के अनुरोध से जो आहार- 
विहार है, उससे होनेवाले अल्पलेप को न गिनकर, उसमें यथेष्ट* प्रवृत्ति न करे तो (अर्थात्‌ 

अपवाद से होनेवाले अल्पबन्ध के प्रति असावधान होकर उत्सर्गरूप ध्येय को चूककर 
अपवाद में स्वच्छन्दपूर्वक प्रवर्ते तो), मृदु आचरणरूप होकर संयम विरोधी को-असंयतजन 

के समान हुए उसको--उस समय तप का अवकाश न रहने से, जिसका प्रतिकार अशक्य 

है, ऐसा महान लेप होता है । इसलिए उत्सर्गनिरपेक्ष अपवाद श्रेयस्कर नहीं है। 

इससे (ऐसा कहा गया है कि) उत्सर्ग और अपवाद के विरोध में होनेवाला जो 

आचरण का दुःस्थितपना, वह सर्वथा निषेध्य (त्याज्य) है, और इसीलिए परस्पर सापेक्ष 

उत्सर्ग और अपवाद से जिसकी वृत्ति (अस्तित्व, कार्य) प्रगट होती है, ऐसा स्याद्वाद 

सर्वथा अनुगम्य ( अनुसरण करने योग्य) है। 

भावार्थ : जब तक शुद्धोपयोग में ही लीन न हो जाया जाय, तब तक श्रमण को 

आचरण की सुस्थिति के लिये उत्सर्ग और अपवाद की मैत्री साधनी चाहिए। उसे अपनी 
१. य्ेष्ट-स्वच्छन्दतया, इच्छा के अनुसार। 

निर्बलता का लक्ष्य रखे बिना मात्र उत्सर्ग का आग्रह रखकर केवल अति कर्कश आचरण 

का हठ नहीं करना चाहिए; तथा उत्सर्गरूप ध्येय को चूककर मात्र अपवाद के आश्रय से 

केवल मृदु आचरणरूप शिथिलता का भी सेवन नहीं करना चाहिए किन्तु इस प्रकार का 

वर्तन करना चाहिए जिसमें हठ भी न हो और शिथिलता का भी सेवन न हो | सर्वज्ञ भगवान 

का मार्ग अनेकान्त है। अपनी दशा की जाँच करके जैसे भी लाभ हो, उस प्रकार से वर्तन 

करने का भगवान का उपदेश है। 

अपनी चाहे जो (सबल या निर्बल) स्थिति हो, तथापि एक ही प्रकार से वर्तना, 

ऐसा जिनमार्ग नहीं है ॥२३१॥ 

  

  

  

  

  

प्रवचन नं. २२३ आषाढ़ कृष्ण ८, मंगलवार, ८ जुलाई १९६९ 
  

  ('प्रवचनसार '), 'चरणानुयोगसूचक चूलिका' २३१ गाथा। अब, उत्सर्ग और 

अपवाद के विरोध ( अमैत्री ) से आचरण का दुःस्थितपना होता है, ऐसा उपदेश 

करते हैं:-- आखिर की गाथा है, पीछे २३२ (गाथा) में मोक्षमार्ग चलेगा । यहाँ आचरण 

प्रज्ञापन (बताते) हैं। क्या कहते हैं ? साधु अपनी ज्ञानज्योति का भान, अनुभव हुआ, 
आनन्द का स्वाद आया परन्तु जब तक चारित्र की वीतराग दशा न हो, तब तक उसको 

मुक्ति होगी नहीं। समझ में आया ? ज्ञानज्योति प्रगट हुई, वह क्या कहा ? वह तो चौथे 

गुणस्थान की बात है मुनि तो बाद में होते हैं, ऐसा पहले आया या नहीं ? ज्ञानज्योति प्रगट 
हुई। यह तो साधुपना (है), उसमें ज्ञानज्योति कहाँ है ? वह तो पहले आयी । ज्ञानज्योति 
तो प्रगट हुई है, ऐसा आया या नहीं ? भाई ! गुरु के पास जाये तब ज्ञानज्योति आयी ? गुरु 

के पास जाये, तब भावलिंग, द्रव्यलिंग माँगते हैं। अभी साधुपद आया नहीं, साधुपद को 
माँगा नहीं, उसके पहले तो ज्ञानज्योति प्रगट हुई है । बाद में तो वह साधुपद माँगते हैं । तो 
चौथे गुणस्थान की बात है कि क्या ? या छठे-सातवें की (बात) है ? 

मुमुक्षु - पाँचवें की बात है। 

पूज्य गुरुदेवश्री - पाँचवें की भले हो परन्तु चौथे और पाँचवें में एक ही है न। 

छठे गुणस्थान में, सातवें गुणस्थान में निर्विकल्प सम्यग्दर्शन होता है । कहो ! ऐसा 
कहते हैं न? कल आया है | पदार्थ की स्थिति क्या है, अन्तर की खबर नहीं और साधारण 
श्रद्धा करो। भगवान की श्रद्धा, देव-गुरु-शास्त्र की श्रद्धा, नौ तत्त्व की श्रद्धा करो, बस ! 

सम्यग्दर्शन हुआ, अब ब्रत ले लो, चारित्र ले लो। ऐसा है नहीं, भाई | समझ में आया ? 

अकेला नव तत्त्व का अनुभव तो भेदरूप है, वह तो मिथ्यात्व है। 

प्रझन - वर्तमान में नव तत्त्व की श्रद्धा नहीं है ? वह नहीं बतायी जाती है ? 

समाधान - वह बतायी जाती है। 

मुमुक्षु - नौ तत्त्व की श्रद्धा, वह भी नहीं बतायी जाती है। 

पूज्य गुरुदेवश्री - वह भी नहीं बतायी जाती है, सच्ची बात है । एक को पूछा, 
दर्शनप्रतिमा किसको कहते हैं ? (उसने कहा), भगवान का दर्शन करना, वह दर्शनप्रतिमा । 
अरे... भगवान ! कया करता है ? पदार्थ की व्यवस्था क्‍या है, (वह मालूम नहीं ) | समझ 
में आया ? सबेरे थोड़ी बात कही थी। थोड़ी सूक्ष्म कल आयेगी। 

एक आकाश के प्रदेश में अनन्त खण्ड हैं और एक आकाश के प्रदेश में जीव के 
अनन्त जीव के असंख्य प्रदेश, देखो ! यह बात तो देखो, बापू ! सूक्ष्म बात है, भाई ! सर्वज्ञ 
परमात्मा के अलावा कहीं होती नहीं | कल विशेष आयेगा, सबेरे आयी थी न। वह प्रश्न 

तो हमारे पास बहुत पहले ५१ वर्ष पहले आ गया था कि यह क्या है ? भाई ! पदार्थ व्यवस्था 
ऐसी है कि एक-एक आकाश प्रदेश, हाँ! इस लोक में असंख्य प्रदेश है न, उसमें एक- 

एक प्रदेश में, अनन्त परमाणु हैं, दो परमाणु के स्कन्ध अनन्त, तीन के अनन्त, चार का 
अनन्त (वैसे ) अनन्त के स्कन्ध हैं। और एक प्रदेश में एक जीव पूरा नहीं रह सकता। 
निगोद का एक शरीर होता है न, निगोद का; एक शरीर आकाश के असंख्य प्रदेश में 

रहे, एक प्रदेश में नहीं रह सके, वह उसका स्वभाव है। आ...हा... ! इतनी सूक्ष्मता चैतन्य 
तत्त्व की, देखो! 

एक शरीर भी असंख्य प्रदेश में रहे तो एक शरीर में अनन्त जीव हैं और उस 

असंख्य प्रदेश में अनन्त जीव का असंख्यवाँ भाग, एक-एक जीव का असंख्यवाँ भाग, 

ऐसे असंख्य प्रदेश एक-एक प्रदेश में है । ऐसे अनन्त जीव के अनन्त प्रदेश हैं और अनन्त 

  स्कन्ध हैं । अपनी मर्यादा स्वतन्त्र है। आ...हा...हा... ! समझ में आया ? एक क्षेत्र होने पर 

भी, प्रत्येक आत्मा के प्रदेश की और प्रत्येक परमाणु की अपनी अचलित मर्यादा अपने 

में वर्तती है। सामान्य और विशेष में वर्तती है। कोई पर का सम्बन्ध कुछ है नहीं। 

आहा...हा... | देखो | यह भगवान का मार्ग तो देखो, भाई ! परन्तु वह सूक्ष्म विचार भी करे 

नहीं । वह तो भाई, ९१ (गाथा) में आता है न, ९१ गाथा इसमें आ गई न ? कि भगवान 

ने कहे हुए पदार्थ की जो व्यवस्था है, उस प्रकार से नहीं मानते हैं, उसको धर्म का उद्भव 

नहीं होता। ९१ वीं गाथा में है। 

९१ (गाथा में) धूणधोया का दृष्टान्त दिया है । धूणधोया समझते हैं ? धूल धोते हैं 
न ? सुवर्णकार की दुकान के पास धूल में सोना धोते हैं । हमारे यहाँ है, आपके यहाँ नहीं 
होगा। ऐसा दृष्टान्त है। ९१ गाथा में है, ९१ में है, देखो ! ९१ है। ९१ में पहले ज्ञान तत्त्व 

( प्रज्ञापन) हैं न।1९१ है, नव और एक । टीका -- जो ( जीव ) इन द्र॒व्यों की -- कि 

जो ( द्रव्य ) सादृश्य-अस्तित्व के द्वारा समानता को धारण करते हुए स्वरूप-- 
अस्तित्व के द्वारा विशेषयुकत हैं उन्हें --स्व-पर के भेदपूर्वक न जानता हुआ और 
श्रद्धा न करता हुआ यों ही ( ज्ञान- श्रद्धा के बिना ) मात्र श्रमणता से ( द्रव्यमुनित्व 
से ) आत्मा का दमन करता है, वह वास्तव में श्रमण नहीं है;.... ९१ में है । वास्तव 
में श्रमण नहीं है। 

जैसी पदार्थ व्यवस्था सर्वज्ञ भगवान ने, छह द्रव्य की, उसके क्षेत्र की, उसके 

काल की और उसके भाव की, जैसी पदार्थ की व्यवस्था है, ऐसा माने नहीं, श्रद्धे नहीं तो 
उसको सम्यग्दर्शन होता नहीं, धर्म उद्भव होता ही नहीं--ऐसा कहते हैं | ज्ञाग अधिकार 
है न, वह ज्ञान की अन्तिम ९१-९२ (गाथा) है। समझ में आया ? आत्मा का दमन 

करता है, वह वास्तव में भ्रमण नहीं है; इसलिए, जैसे जिसे रेती और स्वर्णकणों 

का अन्तर ज्ञात नहीं है,... देखो ! उसमें पीछे दूष्टन्त है । रेती और स्वर्णकण । सोनी होता 

है न, सोनी |! उसकी दुकान के पास धूलधोया धोते हैं। ( धूल में ) थोड़े सोने के कण भी 
हो और धूल भी हो। धूल -- रेती, तो रेती और सोने के कण की खबर नहीं, वह सोने कैसे 
निकालेगा ? वह कहते हैं, देखो ! 

रेती और स्वर्णकणों का अन्तर ज्ञात नहीं है, उसे धूल के धाने से--उसमें 
से स्वर्ण लाभ नहीं होता,.... यह सोना है और यह रेती है या धूल है, उसकी तो खबर 

नहीं | वैसे यह आत्मा आनन्दकन्द ज्ञायक है, यह राग है, साथ में रहे अनन्त आत्मा भिन्न 

हैं, साथ में रहे अनन्त परमाणु भिन्न हैं, ऐसी तो जिसको स्व-पर विवेक की खबर नहीं, 
समझ में आया ? देखो ! इसी प्रकार उसमें से ( श्रमणाभास में से ) निरूपराग आत्मतत्त्व 

की उपलब्धि ( प्राप्ति ) लक्षणवाले धर्म लाभ का उद्भव नहीं होता। समझ में 

आया ? सूक्ष्म है, भाई ! 

वीतराग सर्वज्ञ परमेश्वर... छह द्रव्य हैं न, अपने अलावा छह द्रव्य (हैं)। छह 

द्रव्य को ज्ञान की एक समय की पर्याय जानने की ताकत रखती है। छह द्रव्य को 

जानना तो एक द्रव्य की एक समय की पर्याय की ताकत है। जो छह द्रव्य नहीं मानते हैं, 

वह तो एक समय की पर्याय को ही नहीं मानते | समझ में आया ? सूक्ष्म बात है, भगवान ! 

एक समय की पर्याय में छह द्रव्य और छह द्रव्य भी आकाश के एक प्रदेश में सब रहते 

हैं। धर्मास्तिकाय (का) एक प्रदेश है, अधर्मास्तिकाय का एक है, कालाणु का एक है, 
जीव के अनन्त हैं और पुदूगल के अनन्त हैं। अब कया रहा ? आकाश तो स्वयं है। 
समझ में आया ? 

आकाश का यहाँ एक प्रदेश है । सारा लोक में जितना है उतना। तो एक प्रदेश में 

अनन्त जीव के असंख्य प्रदेश हैं, अनन्त स्कन्ध हैं, एक धर्मास्ति है, एक अधर्मास्ति है, 
एक कालाणु है और आकाश स्वयं, एक प्रदेश में छहों द्रव्य आ गये, देखो ! आहा...हा... ! 

समझ में आया ? ऐसे असंख्य प्रदेश सारे लोक में भरे हैं । किसी जगह आत्मा के प्रदेश 

थोड़े भी हो, परन्तु अनन्त से थोड़े तो होते ही नहीं । समझे ? एक-एक प्रदेश में अनन्त जीव 

के अनन्त प्रदेश हैं तो किसी जगह अनन्त हैं तो थोड़े अनन्त हो, किसी जगह आकाश का 
प्रदेश आखिर का है, लोक के अन्त का आखिर के (भाग में ) थोड़े प्रदेश हैं । परन्तु उसमें 

भी हैं तो अनन्त... 

यहाँ तो कहते हैं कि ऐसे परपदार्थ में आत्मा भिन्न रहता है। आकाश के एक-एक 

प्रदेश में (भिन्न रहते हैं) । इसके अस्तित्व की खबर नहीं, पर के अस्तित्व की खबर नहीं, 

अपनी चीज से पर भिन्न है, पर से अपना (स्वरूप) भिन्न है, ऐसी खबर नहीं, उसको ज्ञान 

में धर्मबुद्धि उद्भवती नहीं। आहा...हा... ! समझ में आया ? रेती का दृष्टान्त आया न, 

रेती... रेती का आया न ? रेती और सुवर्ण, रेती और सुवर्ण। 

अपने यहाँ आये (हैं), २३१ (गाथा) देखो! उत्सर्ग और अपवाद। मुनि हुए, 
उसके पहले ऐसा ज्ञान, भान तो हुआ है, ऐसा कहना है। आहा...हा... ! नहीं तो धर्म का 
उद्भव होता नहीं । अब, धर्म तो यहाँ चारित्र की पर्याय प्रगट हुई, उसकी बात चलती है। 

समझ में आया ? उसमें (गाथा ९१ में) तो ऐसा कहते हैं कि धर्म की--आत्मतत्त्व की 

प्राप्ति नहीं । 

आत्मा पर से, राग से भिन्न और शरीर के रजकण से और उस समय अनन्त 

आत्मा अथवा अनन्त प्रदेश हैं उससे भिन्न, परमाणु से भिन्न, आकाश से भिन्न, 

धर्मास्ति, अधर्मास्ति, आकाश सबसे भिन्न । ऐसी अपनी चीज ज्ञायकमूर्ति भगवान अपने 

में है और पर की चीज में है नहीं अथवा परचीज नहीं। ऐसे वहाँ कहा न? सादूश 
अस्तित्व में वह लिया, भाई ! ९४-९५ (गाथा में) शुरुआत में लिया है । सादृश अस्तित्व 

सब है । उसमें स्वरूप अस्तित्व प्रत्येक का भिन्न है, प्रत्येक का भिन्न है । सादृश्य अस्तित्व 

है सब, इतना। ऐसे स्वरूप का अन्तर में स्व-पर विभाग का भान नहीं। इतना बड़ा 

आत्मा कि जिसकी एक समय की पर्याय में इतने छह द्रव्य-गुण-पर्याय जितने हैं, 

उसको एक पर्याय में जानने की ताकत है। तो छह द्रव्य को माने, उसने एक समय की 

पर्याय मानी । एक समय की पर्याय मानी, उसने छह द्रव्य माने | उसमें आत्मद्रव्य तो दूर 

रह गया। पूर्ण स्वरूप, हाँ! 

एक समय की पर्याय और छह द्रव्य आये। जो छह द्रव्य को मानते नहीं, वे तो 

आत्मा की पर्याय को ही मानते नहीं, ऐसा हुआ | समझ में आया ? जिस मत में या सम्प्रदाय 

में छह द्रव्य नहीं, ऐसे (छह द्रव्य को) माना नहीं, उसने तो आत्मा की एक समय की 

पर्याय भी मानी नहीं | समझ में आया ? ऐसा मानकर भी एक समय की पर्याय, ऐसी अनन्त 

पर्याय का पिण्ड ज्ञानगुण है और ऐसा अनन्त गुण का पिण्ड भगवान ज्ञायकस्वभाव है। 

ऐसी ज्ञानज्योति प्रगट हुई, फिर मुनिपना लेते हैं | मुनिपना लिया तो उसमें उत्सर्ग ( और ) 

अपवाद, दोनों सापेक्ष चारित्र में रहना। नहीं तो अमैत्री होने से दुःस्थितपना (अर्थात्‌) 

खराब स्थितिवाला हो जायेगा । वह २३१ (गाथा) में कहते हैं, देखो ! 

आहारे व विहारे देसं काल॑ समं खम॑ उवधिं। 

जाणित्ता ते समणो वट्टदे जदि अप्पलेवी सो ।|।२३१।। 

देश-काल-श्रम-क्षमता को, उपधि को भी जानकर। 
वर्ते आहार-विहार में, वो श्रमण लेपी अल्प हैं ॥२३१॥ 

देखो | उसकी टीका। क्षमता.... ( अर्थात्‌) सहनशक्ति, धेर्य, धीरज, आदि। तथा 

ग्लानता.... रोग मुनि को होता है । ऐसी कोई क्षमता, शक्तिहीन हो गया और थकान लग 

गई, कोई रोग आया, उस हेतु उपवास है... क्षमता तथा ग्लानता का हेतु उपवास है. 
पाठ में दो शब्द रखे हैं। और बाल तथा वृद्धत्व का अधिष्ठान उपधि-शरीर है,.... 
बालपना और वृद्ध, उसका कारण यह शरीर है। 

इसलिए यहाँ ( टीका में ) बाल-वृद्ध- श्रान्त-ग्लान ही लिये गये हैं। चार । 
( अर्थात्‌ मूल गाथा में जो क्षमा, उपधि इत्यादि शब्द हैं उनका आशय खींचकर 
टीका में 'बाल, वृद्ध, श्रान्त, ग्लान' शब्द ही प्रयुक्त किये गये हैं। ) चार लिये। पाठ 

में दो हैं, उसमें से चार निकाले | उपधि में से दो और श्रम में से दो, (इस प्रकार) चार 

(शब्द) निकाले। समझ में आया ? 

देशकालज्ञको भी,.... देखो | देश-काल को जाननेवाला साधु, नग्न दिगम्बर वन 

में रहनेवाला, अपना आनन्द सहित चारित्र की रमणता में रहनेवाला। देश-काल को 
जाननेवाला। देखो । कालज्ञ -- क्षेत्र का जाननेवाला है, काल का (जाननेवाला है)। 

कैसा क्षेत्र है, कैसा काल है, (उसका जाननेवाला) | यदि वह बाल-वृद्ध- श्रान्त- 

ग्लानत्व के अनुरोध से ( अर्थात्‌ बालत्व, वृद्धत्व, श्रान्तत्व अथवा ग्लानत्व 

का अनुसरण करके ) आहार-विहार में प्रवृत्ति करे तो मृदु आचरण में प्रवृत्त 
होने से... शुभभाव है न, जितना लक्ष्य जाता है, उतना दोष लगता है। अल्प लेप 
होता ही है,.... समझ में आया ? चलने-फिरने में थोड़ा ... पड़ते हैं, ऐसा कहते हैं। 

शुभभाव तो है ही परन्तु उसमें थोड़ा-अल्प लेप होता है । ( लेप का सर्वथा अभाव नहीं 

होता ), इसलिए उत्सर्ग अच्छा है। उस कारण से तो अन्तर में रहना, वही अच्छा है। 

समझ में आया ? 

देखो! चारित्र की दशा! बवीतराग मार्ग की, सर्वज्ञ से सिद्ध हुई (ऐसी दशा) ! 

सम्यग्दर्शनपूर्वक, सम्यग्ज्ञानपूर्वक चारित्र की रमणता में मुनि को देश, काल का जाननेवाला 
कहकर, उसको यथाशवित उत्सर्गमार्ग का लक्ष्य रखना | यदि अल्प शुभ में, अपवाद में 

आया (तो) अल्प लेप होगा। समझ में आया ? बैसे तो वहाँ ना कही थी, ऐ...ई... ! लेकिन 

यहाँ तो अपेक्षा (से बात है ) । (बाहर में ) आते हैं उसमें कोई थोड़ा अतिचार आदि लग 

जाये, ऐसा कहते हैं ।( लेप का सर्वथा अभाव नहीं होता ), इसलिए उत्सर्ग अच्छा है। 
अन्दर में रहना, स्वरूप के आनन्द में रहना अच्छा है। 

दूसरी बात, देशकालज्ञ को भी, यदि वह बाल-वृद्ध-श्रान्त-ग्लानत्व के 

अनुरोध से आहार-विहार में प्रवृत्ति करे तो मृदु आचरण में प्रवृत्त होने से अल्प ही 
लेप होता है। अल्प ही लेप होता है--ऐसा कहकर, उत्सर्ग में रह सके नहीं, शरीर दुर्बल 
हो गया है, कृश हो गया है, ग्लान हो गया है तो उस समय उसको मृदु आचरण में प्रवर्तने 
से अल्प लेप होता है। उसको अपवाद में आना, ऐसा कहते हैं। ( विशेष लेप नहीं 

होता ), इसलिए अपवाद अच्छा है। अन्दर में शुद्ध उपयोग में हठ तो नहीं होती । हठ 

से शुद्ध उपयोग करने जाये तो हठ से होता नहीं | अशुद्ध हो जाये, राग आ जाये और हठ 

हो जाये; इसलिए शुद्ध उपयोग में नहीं रह सके तो ऐसे अपवाद -- मृदु आचरण में आना। 
मृदु आचरण में अल्प लेप तो है, परन्तु उसकी भूमिका को विरोध है नहीं । आहा...हा... ! 

अपवाद अच्छा कहा, देखो ! मृदु आचरण अल्प ले लेवे तो अच्छा कहा। प्रमाद भाव है, 

आया। अन्तर में रह सके नहीं और हठ करे तो भी रह सकते नहीं । समझे ? हठ (से) तो 

फिर आग्रह हो जाये। आहा...हा... ! कैसा मार्ग है प्रभु का! दो बात कही । 

अब, दोनों की सापेक्षता कहते हैं । पहले भिन्न-भिन्न बात कही । (पहले ) उत्सर्ग 

की, बाद में अपवाद की । अब, उत्सर्गसापेक्ष (की बात करते हैं) | देखो | अपवाद निरपेक्ष 

उत्सर्ग श्रेयस्कर नहीं है। बाद में उत्सर्ग निरपेक्ष अपवाद श्रेयस्कर नहीं है। ऐसा 

कहेंगे। भाषा भी सब (कठिन लगे) । देशकालज्ञ को.... मुनि आत्मज्ञानी, आत्मदर्शी, 

  वीतरागी चारित्रवन्त हैं। आ...हा...हा... | स्वरूप का प्रचुर स्वसंवेदन-- आनन्द की दशा 

जिसको प्रगट हुई है, ऐसे देशकालज्ञ को भी, यदि वह बाल-वृद्ध- श्रान्त-ग्लानत्व 

के अनुरोध से, जो आहार-विहार है, उससे होनेवाले अल्पलेप के भय से.... अल्प 

लेप के भय से उसमें प्रवृत्ति न करे.... (अर्थात्‌) अरे... ! ऐसा लेंगे तो ऐसा होगा। 

( अर्थात्‌ अपवाद के आश्रय से होनेवाले अल्पबन्ध के भय से उत्सर्ग का हठ 

करके अपवाद में प्रवृत्त न हो तो ), अति कर्कश आचरणरूप होकर अक्रम से 

शरीरपात करके देवलोक प्राप्त.... करे । अब आया, सुनो ! ' अक्रम' यह शब्द तो हमें 

बहुत वर्ष पहले चलता था । पैंतीस, छत्तीस, सैंतीस वर्ष पहले से चलता था। देखो ! अक्रम 

से शरीर छूटता है; इसलिए हमें ध्यान रखना। (ऐसा कोई कहता था) | बड़ी उम्र में 

स्थानकवासी साधु हुए थे। अधिक चल सके नहीं और दूसरा आहार लिया। शरीर जल्दी 
छूट नहीं जाये इसलिए यह पाठ लेते थे। सम्प्रदाय में हमने सब शास्त्र को देखे थे न। 

सम्प्रदाय में भी 'समयसार ', 'प्रवचनसार ' देखे थे। (संवत) १९७८ की साल से सब 

देखा था। १९७८ की साल, ४७ वर्ष हुए। ४७ को क्या कहते हैं ? चालीस और सात | तब 

से सब शास्त्र देखे थे। (समयसार ', ' प्रचचनसार ', “नियमसार', ' आदिपुराण' सब देखे 

थे। हमारे साथ थे, उसके शास्त्र भी देखे थे। वे यह कहते थे कि देखो | अक्रम से शरीरपात 

नहीं करना और खाने-पीने और लहेर करना । शरीर ऐसा रह जाये, ऐसा कहते थे, हाँ! 

लहेर करना ऐसा नहीं कहे, लेकिन शरीर को गिराना नहीं, वृद्ध भले हुआ। शरीर बहुत 

मोटा था। आहार, पानी लेकर बराबर रखना, नहीं तो अक्रम से शरीर (गिर जायेगा) । 

अरे... भाई |! वह बात ही कहाँ है, यहाँ तो मुनि की बात है। 

यह तो द्रव्यलिंगी नहीं लेकिन भावलिंगी सन्त नग्न दिगम्बर, उसकी सम्यग्दर्शनपूर्वक 

चारित्र की दशा है, उसमें उसको बहुत कर्कश आचरण करेगा तो शरीर छूट जायेगा और 

बहुत लेप हो जायेगा | अक्रम से शरीर (छूटना अर्थात्‌) शरीर तो जिस समय छूटनेवाला 

है, उसी समय ही छूटेगा, अक्रम शब्द का आरोप दिया है। क्योंकि यहाँ विवेक नहीं रहा, 

विवेक नहीं रहा, उसका आरोप शरीर में दिया । अक्रम शरीर, ऐसे अक्रम है । हम तो उस 

समय कहते थे। समझ में आया ? 

प्रइ़्न - अक्रम से शरीर नहीं गिरता ? 

समाधान - है ही नहीं । जिस समय शरीर छूटनेवाला है, उसी समय शरीर छूटेगा। 
आगे-पीछे तीन काल-तीन लोक में होता ही नहीं | भाई ! क्रमबद्ध का बड़ा विरोध है न 

जगत में | पर्याय तो जहाँ जिस समय जिसकी होनेवाली है, वही होगी। आत्मा की और 

जड़ की जहाँ -जहाँ जैसी होगी, वैसी होगी । परन्तु ऐसा होनेवाले की दृष्टि सम्यक्‌ अन्तर 
ज्ञायकभाव पर पड़ी है; इसलिए क्रमबद्ध को ज्ञाता-दृष्टा के रूप में जानते हैं । बहुत कठिन 
बात | समझ में आया ? अक्रम से छूटता है, वह तो आचार्य कहते हैं कि अक्रम से छूटता 

है। वह तो तेरा विवेक नहीं, हठ करके अन्तर आचरण में रह सके नहीं और हठ करके 

मृदु आचरण में आते नहीं । समझ में आया ? शुभ उपयोग में आहार लेना, ऐसे विकल्प में 

आता नहीं तो शरीर छूट गिर जायेगा । ऐसा विवेक बताते हैं । बाकी तो शरीर तो जिस समय 
छूटेगा, (उसी समय छूटेगा ), अक्रम से छूटता नहीं | आहा...हा... | कठिन बात, भाई ! 

देखो | यह शास्त्र का लेख । परन्तु अर्थ समझना चाहिए न । यह तो हमारे बहुत वर्ष से चर्चा 
होती थी। सम्प्रदाय में थे (तब से ) । मैंने कहा, अक्रम से शरीर छूटता नहीं । (तो उन्होंने 

कहा), लिखा है न। (तो हमने कहा), लिखा है क्या ? वह तो विवेक करते हैं। 

(अधूरी) दशा में मुनि की जो दशा है, अन्तर में रह सके नहीं और हठ करके बैठ 
जाये कि नहीं, आहार भी नहीं लेना है, ग्लानि शरीर जीर्ण हो गया, अन्तर में आ सके नहीं, 

नहीं लेना है, बिल्कुल नहीं लेना है । पानी नहीं लेना है, आहार नहीं लेना है (ऐसे हठ नहीं 

चलती ) । समझ में आया ? अकाल देह छूट जायेगा। अकाल का अर्थ तेरा विवेक नहीं, 

विवेक बिना देह छूट जायेगा, ऐसा | समझ में आया ? अरे... भगवान क्या करे ? मार्ग ऐसी 

कोई चीज है। तत्त्वज्ञान सहित, दृष्टि सहित, क्‍या ज्ञान और चारित्र और व्यवहार और 

विकल्प और निमित्त, अलौकिक बात है । जैन वीतराग कि अलावा यह कहीं होता नहीं, 

तीन काल में है नहीं । 

यहाँ कहते हैं कि उत्सर्ग की हठ करके अपवाद में प्रवर्ते नहीं । समझ में आया ? 

कितने तो ऐसा करते हैं, श्वांस ले न, श्वांस, बहुत श्वांस लेने से ऐसा हो जायेगा। ऐसे 

एवांस को रोक लेते हैं। (लेकिन) ऐसी हठ में से रोग हो जायेगा । समझ में आया ? अपने 

यहाँ बना है न, नाम लेते नहीं । कहो, समझ में आता है ? श्वांस नहीं लेते तो ऐसा लगता 

है कि मानो ज्ञान में एकाग्र होता है--ऐसा लगता है। श्वांस की क्रिया चलती नहीं 
(इसलिए ऐसा लगता है ) । श्वांस की क्रिया आये बिना रहती नहीं | वह तो जड़ की क्रिया 

है । उसको रोकने से आत्मा में एकाग्रता होती है ? और रोक सकता है ? आहा...हा... ! 

  

  

पूज्य गुरुदेवश्री - वह बात ही झूठी है| श्वांस पर आयुष्य की स्थिति है ? जितनी 
आयुष्य की स्थिति बाँधी है, उतने प्रमाण में देह रहेगा। बहुत श्वांस लेना तो अल्प काल 

में देह छूट जायेगा। इसलिए धीरे-धीरे, थोड़ी श्वांस लेनी | सब झूठ बात । हमको तो चर्चा 

में बहुत (लोग) मिलते हैं न! 

एक वृद्ध आदमी था। वह धीरे-धीरे चले। शरीर निरोगी था, बहुत निरोग। 

चमड़े का जोड़ा पहनता था। जोड़ा समझे ? जूता । धीरे-धीरे चले। मैंने कहा, ऐसा क्‍यों 
चलता है ? निरोग शरीर है, श्वांस नहीं, कफ नहीं। (तो उसने कहा), श्वांस धीरे-धीरे 
लेने से आयुष्य बढ़ता है । कहो, समझ में आया ? सब गलत मिथ्या भ्रम है अज्ञानी का। 

समझ में आया ? 

ऐसे यहाँ कहते हैं कि हठ करके अपवाद में न आना और मृदु कोमल आचरण में 
न आना (ऐसा करने से) देह छूट जायेगा। विवेक नहीं आयेगा तो देह छूट जायेगी। 
देवलोक में जायेगा। वहाँ तो मात्र असंयम है। ऐसा कहते हैं। आ...हा...हा...! समझ 
में आया ? 

अक्रम से शरीरपात करके देवलोक प्राप्त करके जिसने समस्त संयमामृत 
का समूह वमन कर डाला है.... लो | संयमामृत का समूह । संयम-अमृत-- आनन्दस्वरूप 

चारित्र है । ऐ...ई... ! क्या कहते थे ? कहते थे न कि चारित्र दु:ःखरूप है--ऐसा हमने सुना 
है। चारित्र तो दुःखरूप है । यहाँ देखो | संयमामृत का.... (कहा है) । संयम तो अमृत है। 
आहा...हा... ! दुःख कैसा ? चारित्र में दु:ख कैसा ? चारित्र में दुःख हो तो धर्म में दु:ख का 
अर्थ क्या ? समझ में आया ? 

मुमुक्षु - कष्ट से प्राप्त होता है। 

पूज्य गुरुदेवश्री - कष्ट से प्राप्त होता है अर्थात्‌ महापुरुषार्थ से प्राप्त होता है। कष्ट 
का अर्थ वह है ।' समाधिशतक ' में आता है, 'समाधिशतक ' में आता है, महाकष्ठ से प्राप्त 

हुआ है । सम्यग्दर्शन महाकष्ट से प्राप्त (होता है ) । कष्ट अर्थात्‌ महापुरुषार्थ । ऐसी बात है। 

कष्ट अर्थात्‌ दुःख है ? 'छहढाला' में लिया नहीं ? ' आतमहित हेतु वैराग्य ज्ञान ते लखे 
कष्टदान ' 'छहढाला ' में आता है। (कोई ) कहे, दुःखदान। मूढ़ है । 'छहढाला' में आया 

या नहीं ? हमको बराबर शब्द नहीं आते | कौन-सी पंक्ति है ? ' आतमहेतु .... कष्ट दान 
आत्म (के हित) का हेतु सम्यग्दर्शन, सम्यग्ज्ञान, सम्यक्‌चारित्र को दुःखदायक माने। 

महादु:ख है (ऐसा कहे वह) मूढ़ है, तुझे तत्त्त की खबर नहीं । उसमें लिखा है । समझ में 
आया ? कौन-सी है मालूम है ? दूसरी ढाल। 

संयम, सम्यग्दर्शन, ज्ञान और चारित्र तो आनन्ददायक है। देखो ! संयमामृत.... 

(कहा है) । वह तो अमृतस्वरूप है। आहा...हा... ! अन्तर आनन्दमूर्ति आनन्द का उभरा 
आता है। उभरा समझे ? उफान ! उसका नाम संयम है | दुःखदायक (नहीं है) । ओरे... ! 
उसमें कष्ट सहन करना पड़े, चलना पड़े, खुले पैर धूप में रहना पड़े । समझ में आया ? 

' आतमहित हेतु वैराग्य ज्ञान! देखो | ज्ञान और वैराग्य अर्थात्‌ चारित्र। आतमहित हेतु 
विराग ज्ञान ते लखे आपको कष्टदान ' मिथ्या है, तत्त्व की बड़ी भूल है। 'शुभ-अशुभ बन्ध 
के फलमंझार, रतिअरति करै निज पदविसार' वह बन्ध की व्याख्या। ' आतमहित हेतु 

विराग-ज्ञान' रागरहित चारित्र और ज्ञान--अपना शुद्ध स्वरूप, वह आनन्ददायक FIT 

AE Ath HES कष्टदान माने कि, आ...हा... ! बापू! चारित्र बालू का ग्रास है। 

(अर्थात्‌ रेत के ग्रास हैं) | वेणु समझते हैं ? बालू। दूध के दाँत से बालू के ग्रास लेना महा 
(दुःखरूप), चारित्र महादुःख है| मूढ़ है, तुझे मिथ्यात्व भाव है। चारित्र में आनन्द है, 

उसकी तो तुझे खबर नहीं । चारित्र तो उसको कहते हैं | देखो, 'छहढाला ' में (ढाल-२, 

गाथा-६) ऐसा लिया है। समझ में आया ? 

यहाँ वह कहते हैं, जिसने समस्त संयमामृत का समूह वमन कर डाला है. 
आहा...हा... ! जो कर्कश आचरण करके... शक्ति नहीं, ग्लानि हो, शरीर में रोग हो और 

उस अनुसार आहार, पानी लेना का भाव भी न लावे, मृदु आचरण न करे (तो) शरीर छूट 

जायेगा। समझ में आया ? छूट जायेगा का अर्थ तुझे विवेक रहेगा नहीं और देह छोड़कर 

असंयम में तेरा जन्म होगा | संयमामृत का तो वमन हो जायेगा । कठिन बात, भाई ! समझ 

में आया ? शरीर तो जिस समय छूटना होगा, छूटेगा। आगे-पीछे समय होता नहीं । लेकिन 
यहाँ विवेक नहीं है तो विवेक बिना गया तो अक्रम में छूट--ऐसा कहने में आया है । समझ 
में आया ? वास्तव में तो उसे विवेक में क्रम रहा नहीं । भाई ! विवेक में क्रम रहा नहीं । 

उत्सर्ग में एकाकार जाता है, अपवाद लिया नहीं तो क्रम रहा नहीं । उत्सर्ग की अपेक्षा से 

अपवाद न करके, क्रम न रहा । अपवाद में आना चाहिए। समझ में आया ? ऐसा क्रम न 

रहा तो शरीर छूट जायेगा तो शरीर अक्रम से छूटा--ऐसा कहने में आता है । बात ऐसी है। 

कठिन मार्ग, भाई ! समझ में आया ? 

कर्कश आचरणरूप होकर अक्रम से श़रीरपात करके देवलोक प्राप्त करके.... 

देवलोक में जायेगा, वहाँ तो असंयम है; वहाँ चारित्र है नहीं । चारित्र अमृतरूप का तो 

वमन हो जायेगा। आहा...हा... ! समझ में आया ? उस कारण से उसे तप का अवकाश 

न रहने से,.... वहाँ चारित्र का अवकाश है नहीं। तप अर्थात्‌ मुनिपना। मुनिपना का 
(अवकाश ) स्वर्ग में तो है नहीं। स्वर्ग में जायेगा (वहाँ) मुनिपना है नहीं। जिसका 

प्रतिकार अशक्य है.... जिसका... उल्लंघन करना (अशक्य है ) । ऐसा महान लेप.... 

होगा। स्वर्ग में जायेगा (तो) महान लेप-बन्ध होगा । इसलिए अपवादनिरपेक्ष उत्सर्ग 

श्रेयस्कर नहीं है। मात्र अन्दर में जाना और अपवाद की अपेक्षा न रखे तो वह मार्ग 

THAN नहीं । समझ में आया ? बहुत ही गड़बड़ निकाली है, इसमें तो कितनी गड़बड़ 

(करते हैं ) | कोई (कहे ), अक्रम, कोई कहे (शरीर) बराबर रखना, कोई कहे अपवाद 

से बराबर खाना ओरे...रे... ! 

यहाँ तो उपयोगभूमि में जाना हो सके नहीं तो हठ नहीं करना। आहार-पानी लेने 

का विकल्प हो तो वह मृदु आचरण है, अल्प लेप है। परन्तु वह अपवादसापेक्ष उत्सर्ग 

ठीक है। अपवाद छोड़ दे और मात्र उत्सर्ग करे तो हठ हो जायेगी, ऐसा कहते हैं । उत्सर्ग 
कहाँ से रहेगा ? नाश हो जायेगा--संयम का नाश हो जायेगा। ओ...हो...हो... ! आचार्यों ने 

ऐसी टीका करके कितना (स्पष्ट करते हैं ) | पर्याय की योग्यता छठे गुणस्थान में कैसी है, 

        

  

  

  

  

  

  

  

  

  

  

  

      

 



Yoo गाथा-२३१ 
    

उसका विवेक कराया। सम्यग्दर्शन में तो द्रव्यदृष्टि है, उसमें तो पर्यायदृष्टि का विषय है 
नहीं । परन्तु पर्याय की भूमिका में छठे (गुणस्थान की ) चारित्र की दशा हो तो कैसी हो, 

उसका स्पष्टीकरण अलौकिक रीति से करते हैं ।समझ में आया ? अपवादनिर पेक्ष उत्सर्ग 

श्रेयस्कर नहीं है। दुःस्थिति हो जायेगी, खराब हो जायेगा--ऐसा पहले कहा न। 

अब, (कहते हैं ), देशकालज्ञ को भी, यदि वह बाल-वृद्ध-श्रान्त-ग्लानत्व 

के अनुरोध से..... अनुसरने से । (कोई) रोग हुआ है, वृद्ध अवस्था है, मुझे बालपना है, 
ऐसे अनुसरने से जो आहार-विहार है, उससे होनेवाले अल्पलेप को न गिनकर.... 

(अर्थात्‌) कुछ नहीं, कुछ नहीं, उसमें कया है ? उसमें क्या है ? हम तो छद्मस्थ है, कालफेर 

है, क्षेत्रफर है, ऐसा गिनकर अल्पलेप को न गिनकर उसमें यथेष्ट प्रवृत्ति न करे. 

स्वच्छन्दतया इच्छा के अनुसार प्रवृत्ति करे तो ( अर्थात्‌ अपवाद से होनेवाले अल्पबन्ध 

के प्रति असावधान होकर उत्सर्गरूप ध्येय को चूककर अपवाद में स्वच्छन्दपूर्वक 
Yad at), मृदु आचरणरूप होकर संयम विरोधी को-असंयतजन के समान 
हुए..... देखो! है ? असंयतजन के समान हुए उसको.... उस समय खाने-पीने की 
लहर, अनुकूलता लेनी, ऐसा आहार-पानी (लेना), मोसम्बी, गर्मी में ऐसा ठण्डा लेना, 

ठण्डी में गरम-गरम हलवा आदि लेना, ऐसी इच्छा हो जाये। भाव तो अल्प हो लेकिन 

उसमें ऐसा स्वेच्छाचार हो जाये तो असंयम हो जायेगा। आहा...हा... | देखो, मुनिपना ! 

STATA SAT | 

जिसका प्रतिकार अशक्य है ऐसा महान लेप होता है । इसलिए उत्सर्गनिरपेक्ष 
अपवाद श्रेयस्कर नहीं है। लो। अर्थात्‌ मात्र अपवाद में रहे और उत्सर्ग का ध्येय और 
लक्ष्य न रखे तो मिथ्यादृष्टि हो जायेगा। आहा...हा... ! कठिन बातें, भाई ! बस, ये २३१ 

गाथा (तक यह विषय है ), बाद में २३२ से मोक्षमार्ग आयेगा। अनजाने को ये सब गाथा 

सूक्ष्म लगे। 

इससे ( ऐसा कहा गया है कि ) उत्सर्ग और अपवाद के विरोध में होनेवाला 
जो आचरण का दुःस्थितपना वह सर्वथा निषेध्य ( त्याज्य ) है, .... लो | शुद्ध उपयोग 

में रवने की हठ करके अपवाद न रहे और अपवाद में आकर शुद्ध उपयोग का लक्ष्य न 

रखे, ध्येय न रखे तो दुःस्थितपना हो जायेगी । उसका निषेध है। और इसीलिए परस्पर 
सापेक्ष उत्सर्ग और अपवाद से जिसकी वृत्ति ( अस्तित्व, कार्य ).... लो, वृत्ति आयी । 

सभी जगह आता है न? जिसकी वृत्ति ( अस्तित्व, कार्य ) प्रगट होती है ऐसा 
स्याद्बाद सर्वथा अनुगम्य ( अनुसरण करने योग्य ) है। भूमिका के योग्य अपवाद, हाँ! 
भूमिका के आगे (का नहीं ) । समाप्त हो गया, हमारा शरीर ऐसा ग्लान, वृद्ध है तो हमें थोड़ा 

सीरा (हलुआ) मिले वहाँ जाना। सीरा समझे ? हलुआ ! जहाँ मोसम्बी का पानी मिले वहाँ 
जाना, जहाँ ठण्डा पानी मिले (वहाँ जाना) वह बात यहाँ नहीं । उसके लिए बनाया हो वह 

लेना, अल्प लेते हैं, वह बात है नहीं | तब तो असंयम हो जायेगा। 

यहाँ तो अन्तर में रह सके नहीं और हठ करे और अपवाद में आये नहीं तो दोष आ 

जायेगा, असंयम हो जायेगा और मात्र अपवाद में रहकर उत्सर्ग का ध्यान न रखे तो शरीर 

छूट जायेगा। मात्र उत्सर्ग रखे, ध्यान (रखे) तो अपवाद का दुर्लक्ष्य (होगा) और मात्र 
उत्सर्ग में रहकर हठ करे तो शरीर छूट जायेगा, देवलोक में जायेगा। संयमामृत का नाश 

हो जायेगा। और यहाँ मात्र अपवाद में रहकर उत्सर्ग का ध्यान न रखे तो असंयम हो 
जायेगा। यहीं असंयम हो जायेगा, ऐसा कहते हैं । अरे... ! कठिन बात, भाई | किसे ऐसी 

'फुरसत है ? ऐसा उत्सर्ग का पालन नहीं होता। अरे... भाई ! साधुपना है। ये साधुपना ले 

लिया, जाओ ! (ऐसा नहीं है ) | आहा...हा... | भाई | लो ! 

भावार्थ - जब तक शुद्धोपयोग में ही लीन न हो.... देखो | आनन्द में ज्ञाता- 
ज्ञायक-ज्ञेय को भूलकर स्वरूप में एकाकार चारित्र सप्तम गुणस्थान योग्य उपयोग, देखो ! 

शुद्ध उपयोग में लीन न हो, यहाँ तो वर्तमान साधु की बात करते हैं। ( कोई कहता है ), शुद्ध 
उपयोग नीचे नहीं होता है, आठवें (गुणस्थान में) होता है। तब तक श्रमण को 

आचरण की सुस्थिति के लिये.... आचरण की उचित स्थिति की मर्यादा के लिये उत्सर्ग 
और अपवाद की मैत्री साधनी चाहिए। उसे आचरण का हठ नहीं करना चाहिए। 

समझ में आया ? उसे अपनी निर्बलता का लक्ष्य रखे बिना मात्र उत्सर्ग का आग्रह 

रखकर केवल अति कर्कश आचरण का हठ नहीं करना चाहिए; तथा उत्सर्गरूप 

ध्येय को चूककर मात्र अपवाद के आश्रय से केवल मृदु आचरणरूप शिथिलता 

का भी सेवन नहीं करना चाहिए। किन्तु इस प्रकार का वर्तन करना चाहिए जिसमें 
हठ भी न हो और शिथ्वििलता का भी सेवन न हो । 

सर्वज्ञ भगवान का मार्ग अनेकान्त है। इस प्रकार अनेकान्त है। (उसमें) गोटा 

करना, उसके लिये करे, बनाया, लेना वह मार्ग सर्वज्ञ का है नहीं । वह अपवाद कहाँ है ? 

वह तो अनाचार हो गया, वह तो अनाचार हो गया । समझ में आया ? आहा...हा... ! ऐसी 

साधु की दशा, सर्वज्ञ परमेश्वर के सिवा कोई ठिकाने होती नहीं । चाहे तो नग्न फिरे और 

जंगल में बैरागी होकर जंगल में चला जाये । एक तो तत्त्व, छह द्रव्य क्या है ? किलने क्षेत्र 

में है ? कितने काल में है ? कैसी स्थिति है ? उसका भान नहीं तो उसको सम्यग्दर्शन भी 

होता नहीं, चारित्र तो कहाँ से हो ? समझ में आया ? उस प्रकार से वर्तन करने का 

भगवान का उपदेश है। लो | जैसे योग्यत्व का लाभ हो, जैसे भी योगत्व, योगत्व है न ? 

क्या शब्द है ? इसमें वह शब्द नहीं है । जैसे भी योगत्व का लाभ हो, ऐसा क्यों किया ? जैसे 

भी योगत्व का लाभ हो, उस प्रकार वर्तन करना चाहिए जैसे अपनी योग्यता से अपने को 

लाभ हो ऐसा (वर्तन करना ऐसा) भगवान का उपदेश है। लो। 

अपनी चाहे जो ( सबल या निर्बल ) स्थिति हो, तथापि एक ही प्रकार से 

वर्तना--ऐसा जिनमार्ग नहीं है। लो! 

€_उलोक - २५. श्लोक - १५ _ 

sed चरणं पुराणपुरुषैर्जुष्ट॑ विशिष्टादरै- 

रुत्सर्गादपवादतश्च॒ विचरद्ह्वी: पृथम्मूमिका: | 
आक्रम्य क्रमतो निवृत्तिमतुलां कृत्वा यति: सर्वत- 

श्वित्सामान्यविशेषभासिनि निजद्रव्ये करोतु स्थितिम्‌।।१५।। 

-इत्याचरणप्रज्ञापनं समाप्तम्‌। 

    

  

  

  

  अब श्लोक द्वारा आत्पद्रव्य में स्थिर होने की बात कहकर ' आचरण प्रज्ञापन ' पूर्ण 
किया जाता है।

अर्थ : इस प्रकार विशेष आदरपूर्बक पुराण पुरुषों के द्वारा सेवित, उत्सर्ग और 

अपवाद द्वारा अनेक पृथक्‌-पृथक्‌ भूमिकाओं में व्याप्त जो चारित्र उसको यति प्राप्त करके, 

क्रमश: अतुल निवृत्ति करके, चैतन्यसामान्य और चैतन्यविशेषरूप जिसका प्रकाश है ऐसे 
निजद्रव्य में सर्वत: स्थिति करो। 

इस प्रकार ' आचरण प्रज्ञापन' समाप्त हुआ। 

  

  

  

  

एलोक-१५ पर प्रवचन 
  

अब एलोक द्वारा आत्मद्रव्य में स्थिर होने की बात कहकर ' आचरण 

प्रज्ञापन ' पूर्ण किया जाता है। लो। 

इत्येवें चरणं पुराणपुरुषैर्जुष्ट॑ विशिष्टादरै- 

रुत्सर्गादपवादतश्च॒ विचरद्वह्वी: पृथम्मूमिका:। 
आक्रम्य क्रमतो निवृत्तिमतुलां कृत्वा यति: सर्वत- 

श्वित्सामान्यविशेषभासिनि निजद्रव्ये करोतु स्थितिम्‌।।१५ || 

ओहो...हो... | देखो! अर्थ : इस प्रकार विशेष आदरपूर्वक पुराण पुरुषों के 
द्वारा सेवित,.... महा सन्‍्तों, मुनियों (उनके द्वारा) सेवित उत्सर्ग और अपवाद द्वारा 

अनेक पृथक्‌-पृथक्‌ भूमिका... उत्सर्ग में भी आते हैं, अपवाद में भी आते हैं । जहाँ- 
जहाँ योग अनुसार पृथक्‌ू-पृथक्‌ भूमिकाओं में व्याप्त जो चारित्र उसको यति प्राप्त 
करके, क्रमशः अतुल निवृत्ति करके,.... देखो! पीछे क्रमश: अतुल निवृत्ति करके 
बाद में समाना है अन्दर में--ऐसा कहते हैं । 

चैतन्यसामान्य और चैतन्यविशेषरूप जिसका प्रकाश है.... देखो | निजद्रव्य 
भगवान कैसा है ? निज द्रव्य--निज वस्तु, कि जिसका चैतन्यसामान्य अर्थात्‌ दर्शन, 

चैतन्यविशेष अर्थात्‌ ज्ञान--ऐसा जिसका प्रकाश है, ऐसे निजद्रव्य में सर्वतः स्थिति 
करो। ऐसे ज्ञान-दर्शन भगवान आत्मा, उसमें स्थिति करो, यह मोक्ष का मार्ग है । लो, यह 
कहते हैं ।उत्सर्ग और अपवाद करते... करते... करते... करते... क्रमश: सामान्य दर्शनप्रकाश 

और ज्ञानप्रकाश ऐसा भगवान आत्मा वस्तु है न! तो सामान्य अर्थात्‌ दर्शन और विशेष 

अर्थात्‌ ज्ञान । विशेष अर्थात्‌ पर्याय यहाँ लेना नहीं है। सामान्य अर्थात्‌ द्रव्य और विशेष 
अर्थात्‌ पर्याय, ऐसा नहीं लेना है । सामान्य-विशेष प्रकाश । जो सत्तास्वरूप सामान्य द्रव्य 

को देखे, वह दर्शन । विशेष ऐसा ज्ञान । ऐसे दर्शन और ज्ञानप्रकाशरूप निजद्रव्य | देखो, यह 

निजद्रव्य की व्याख्या ! उसमें राग और पुण्य और व्यवहार है, उससे यहाँ इनकार किया। 

आहा...हा... ! देखो, क्या कहते हैं ? 

चैतन्य सामान्य भगवान आत्मा, दर्शन से दर्शनरूप और चैतन्यविशेषरूप जिसका 

प्रकाश है ऐसे निजद्र॒व्य में.... दर्शन और ज्ञान त्रिकाली स्वभाव, जिसका प्रकाश है ऐसा 
निज आत्मा। देखो | निज आत्मा। परमात्मा... परमात्मा उसके पास रहे | सर्वतः.... सर्व 

प्रकार से स्थिति करो। अन्तर में लीन हो, वह मोक्ष का मार्ग है। आहा...हा... ! कहो, 

समझ में आया ? इस प्रकार ' आचरण प्रज्ञापन' समाप्त हुआ। लो! 

  

  

  

  

नोट--मोक्षमार्ग प्रज्ञापन अधिकार, 

प्रवचन सुधा, भाग-१० में लिया जाएगा। 

